
 

 



Жалпы жоболор 

1.1.  А.Мырсабеков атындагы Ош МПУдагы жогорку кесиптик билим 

берүүнүн багыттарынын Негизги билим берүү программасы (мындан ары – 

НБП) жөнүндө Жобо (мындан ары – Жобо) мамлекеттик билим берүү 

стандарттарынын негизинде бакалавриаттын НБПсынын структурасын, 

мазмунун, иштеп чыгуу жана бекитүү тартибин, ошондой эле НБП 

жетекчисинин статусун, функцияларын жана ишмердүүлүк багыттарын 

аныктайт. 

1.2. Негизги билим берүү программасы (НБП) — бул эмгек рыногунун 

муктаждыктарын, мамлекеттик билим берүү стандарттарынын талаптарын 

жана тиешелүү окуу-усулдук бирикменин сунуштарын эске алуу менен 

иштелип чыккан жана бекитилген, бакалаврдагы бүтүрүүчүлөрдү даярдоонун 

максаттарын, күтүлүүчү натыйжаларын, мазмунун, формаларын, шарттарын 

жана билим берүү процессин уюштуруу технологияларын, сапатын баалоону 

регламенттеген окуу-методикалык документтердин жыйындысы. 

1.3. Негизги билим берүү программасы окуу процессин ишке ашырууну, 

студенттерди тарбиялоону жана даярдоонун сапатын камсыз кылат, ошондой 

эле окутуу сапатын баалоо критерийлерин аныктоо, күтүлүүчү натыйжаларга 

жетүү жана программалык процесстерди жакшыртуу үчүн жол-жоболорду 

жана чараларды киргизүү үчүн негиз болуп кызмат кылат. 

1.4. Жогорку кесиптик билим берүүнүн мамлекеттик билим берүү 

стандартына (ЖКБ МБС) ылайык, багыттардын НБПсын (Негизги билим 

берүү программасын) жалпы жетектөө жана камсыздоо Окуу иштери боюнча 

проректорго жүктөлөт. 

НБПны иштеп чыгуу жана калыптандыруу тиешелүү багытты ишке 

ашырган НБП жетекчисине жана иштеп чыгуучу-окутуучулардын тобуна 

жүктөлөт. 

Негизги билим берүү программасынын жетекчиси (мындан ары – НБП 

жетекчиси) – программаны иштеп чыгуу, ишке ашыруу, мониторинг 

жүргүзүү жана өркүндөтүү (өнүктүрүү) боюнча иштерди координациялоого 

жооптуу адам. 

1.5. Жогорку кесиптик билим берүүнүн негизги билим берүү 

программасынын (ЖКБ НБП) ченемдик негизи болуп төмөнкүлөр саналат: 

 Кыргыз Республикасынын 2023-жылдын 11-августундагы №179 

"Билим берүү жөнүндөгү" Мыйзамы; 

 Кыргыз Республикасынын Министрлер кабинетинин “Билим берүү 

чөйрөсүндөгү аккредитациялоо боюнча ченемдик укуктук 

актыларды бекитүү жөнүндө” 2024-жылдын 15-майы № 246 токтому; 

 Жогорку кесиптик билим берүүнүн мамлекеттик билим берүү 

стандарттары; 



 Ош МПУнун Уставы; 

  Ош МПУда ECTS кредиттик окутуу тутумунун негизинде окуу 

процессин уюштуруу жөнүндө жобо.  

1.6. ЖКБ НБПсы (Жогорку кесиптик билим берүүнүн негизги билим берүү 

программасы) тиешелүү даярдоо багыты боюнча Мамлекеттик билим берүү 

стандартынын (мындан ары - ЖКБ МБС) негизинде иштелип чыгат. 

1.7. Ишке ашырылып жаткан ар бир даярдоо багыты боюнча ЖКБ НБПсы 

структуралык бөлүм тарабынан өз алдынча иштелип чыгат, Ош МПУнун 

Окуу-усулдук кеңешинде каралат жана Ош МПУнун Окумуштуулар кеңеши 

тарабынан бекитилет. 

1.8. Бекитилген ЖКБ НБПсына (Жогорку кесиптик билим берүүнүн негизги 

билим берүү программасы) өзгөртүүлөр жана толуктоолор ошол эле тартипте 

каралат жана бекитилет. 

1.9. Ишке ашырылып жаткан ар бир даярдоо багыты боюнча ЖКБ НБПсын 

иштеп чыгууда Ош МПУнун бүтүрүүчүлөрдүн социалдык-инсандык 

компетенцияларын (мисалы, социалдык өз ара аракеттенүү, өзүн-өзү 

уюштуруу жана өзүн-өзү башкаруу, системалык-аракеттик мүнөздөгү 

компетенциялар) калыптандыруудагы мүмкүнчүлүктөрү аныкталышы керек. 

1.10. Жобонун талаптары конкреттүү багыттар боюнча ЖКБ НБПсын иштеп 

чыгуучу жана ишке ашыруучу Ош МПУнун структуралык бөлүмдөрү үчүн 

милдеттүү болуп саналат. 

1.11. ЖКБ НБПсына кирген документтердин комплексин иштеп чыгуу, 

мазмундук бөлүгүн калыптандыруу жана сактоо үчүн тиешелүү 

структуралык бөлүмдүн жетекчиси, кафедранын (бөлүмдүн, циклдик 

комиссиянын ж.б.) – окуу планын кармоочунун жетекчиси, программанын 

жетекчиси жооптуу болуп саналат. 

1.12. Программанын жетекчиси Ош МПУнун ректорунун буйругу менен, 

ушул даярдоо багытынын илимий даражасы (жана/же наамы) бар жана/же 

илимий-педагогикалык, уюштуруу-методикалык, практикалык ишмердүүлүк 

тажрыйбасы бар алдыңкы адистердин арасынан дайындалат. 

2. Жогорку кесиптик билим берүүнүн негизги билим берүү 

программасынын түзүмү 

   ЖКБ НБПсы (Жогорку кесиптик билим берүүнүн негизги билим берүү 

программасы) ЖКБ МБСнын (Жогорку кесиптик билим берүүнүн 

мамлекеттик билим берүү стандартынын) педагогикалык жана 

технологиялык ишке ашырылышын ачып берүүгө чакырылган. Буга ылайык, 

ал өзүнө төмөнкү курамдык бөлүктөрдү камтыйт: 

2.1. ЖКБ НБПсынын (Жогорку кесиптик билим берүүнүн негизги билим 

берүү программасынын) жалпы мүнөздөмөсү 

2.1.1. Даярдоо багытынын аталышы (шифри жана аталышы көрсөтүлөт), 

тиешелүү ЖКБ МБСнын (Жогорку кесиптик билим берүүнүн мамлекеттик 

билим берүү стандартынын) академиялык даражасы менен бекитилген 

реквизиттерин көрсөтүү; 



2.1.2. ЖКБ НБПсын (Жогорку кесиптик билим берүүнүн негизги билим 

берүү программасын) иштеп чыгууда колдонулган ченемдик документтер. 

2.1.3. Инсандын, коомдун, мамлекеттин муктаждыктарын жана эмгек 

рыногунун талаптарын эске алуу менен билим берүү программасынын Ош 

МПУнун миссиясын аткаруудагы ролу. 

2.1.4. ЖКБ НБПсынын максаттары инсандын, коомдун жана мамлекеттин 

муктаждыктарын эске алуу менен ЖКБ МБСнын негизинде түзүлөт. Мында 

ЖКБ НБПсынын максаттарын формулировкалоо тарбиялоо тармагында да, 

окутуу тармагында да конкреттүү ЖКБ НБПсынын өзгөчөлүгүн, билим 

алуучулардын топторунун мүнөздөмөсүн, ошондой эле Ош МПУнун илимий 

мектебинин өзгөчөлүктөрүн жана эмгек рыногунун талаптарын эске алуу 

менен берилет. 

2.1.5. Бүтүрүүчүлөрдү даярдоодо ишке ашырыла турган принциптер 

• жогорку кесиптик билим берүүнүн эки деңгээлдүү тутумуна багыт 

алуу;  

• кесиптик билим берүүнүн бардык деңгээлдеринин – ортодон жогорку 

деңгээлге чейинки өз ара байланышы;  

• студенттин өзүнүн билим берүү окуу траекториясын түзүүгө 

катышуусу;  

• компетенттүүлүк мамилесинин негизинде практикага багытталган 

окутууну өнүктүрүү;  

• академиялык мобилдүүлүктү камсыз кылуу максатында кредиттик 

системаны жана студенттердин жетишкендиктерин модулдук-

рейтингдик баалоону колдонуу;  

• бүтүрүүчүнүн компетенцияларына жетишүүнү баалоо жана контролдоо 

тутумунун алардын келечектеги кесиптик ишмердүүлүгүнө шайкеш 

келиши;  

• бүтүрүүчүнүн кесиптик жана социалдык активдүүлүгү; 

• даярдоо багыты боюнча эл аралык кызматташуу. 

2.1.6. ЖКБ НБПсынын эмгек сыйымдуулугу.  

 Студенттин НБПны өздөштүрүү эмгек сыйымдуулугу ушул даярдоо 

багыты боюнча ЖКБ МБСга ылайык, окуунун бүткүл мезгили үчүн 

кредиттер менен көрсөтүлөт жана студенттин аудиториялык жана өз 

алдынча ишинин бардык түрлөрүн, практикаларды жана студенттин ЖКБ 

НБПсын өздөштүрүү сапатын контролдоого бөлүнгөн убакытты камтыйт. 

2.1.7. Абитуриентке карата талаптар.  

 Абитуриенттин орто (толук, негизги) жалпы билим жөнүндө же 

тиешелүү кесиптик билим деңгээли (ОКБ, ЖКБ) жөнүндө мамлекеттик 

үлгүдөгү документи болушу керек. 

2.1.8. ЖКБ НБПсынын профилдик багыттуулугу. Профилдер эмгек 

рыногунун муктаждыктарына ылайык, тиешелүү даярдоо багыты боюнча 

ЖКБ НБПсын ишке ашырууга жооптуу окуу структуралык бөлүмдөр 

тарабынан аныкталат. 

2.1.9. ЖКБ НБПсынын жетекчиси. Программанын жетекчиси Ош МПУнун 

ректорунун буйругу менен, ушул даярдоо багытынын илимий даражасы 



(жана/же наамы) бар жана/же илимий-педагогикалык, уюштуруу-

методикалык, практикалык ишмердүүлүк тажрыйбасы бар алдыңкы 

адистердин арасынан дайындалат. 

2.2 Даярдоо багыты боюнча ЖКБ НБПсынын (Жогорку кесиптик билим 

берүүнүн негизги билим берүү программасынын) бүтүрүүчүсүнүн 

модели. 

2.2.1. Бүтүрүүчүнүн кесиптик ишмердүүлүк чөйрөсү.  

Даярдоо ушул багыт боюнча ЖКБ МБСга (Жогорку кесиптик билим 

берүүнүн мамлекеттик билим берүү стандартына) ылайык жүргүзүлүп 

жаткан кесиптик ишмердүүлүк чөйрөсүнүн мүнөздөмөсү келтирилет, 

даярдоо профилин эске алуу менен кесиптик ишмердүүлүктүн спецификасы 

сүрөттөлөт, бүтүрүүчү ушул багыт жана ЖКБ даярдоо профили боюнча 

кесиптик ишмердүүлүктү жүзөгө ашыра ала турган уюмдардын жана 

мекемелердин түрлөрү көрсөтүлөт. 

2.2.2. Бүтүрүүчүнүн кесиптик ишмердүүлүгүнүн объектилери.  

Бүтүрүүчү ушул багыт, даярдоо профили боюнча кесиптик 

ишмердүүлүктү жүзөгө ашыра ала турган уюмдардын жана мекемелердин 

түрлөрү келтирилет. Ушул даярдоо багыты боюнча ЖКБ МБСга ылайык 

бүтүрүүчүлөрдүн кесиптик ишмердүүлүгүнүн объектилери көрсөтүлөт, 

зарыл болгон учурда даярдоо профилин эске алуу менен кесиптик 

ишмердүүлүк объектилеринин спецификасы сүрөттөлөт. 

2.2.3. Бүтүрүүчүнүн кесиптик ишмердүүлүгүнүн түрлөрү. 

 Бүтүрүүчү негизинен даярдалып жаткан кесиптик ишмердүүлүктүн 

конкреттүү түрлөрү Ош МПУ тарабынан кызыкдар иш берүүчүлөр менен 

биргеликте иштелип чыккан билим берүү программасынын мазмунун 

аныкташы керек. 

2.2.4. Бүтүрүүчүнүн кесиптик ишмердүүлүгүнүн милдеттери.  

Бүтүрүүчүнүн кесиптик ишмердүүлүгүнүн милдеттери ушул багыт, 

ЖКБ даярдоо профили боюнча кесиптик ишмердүүлүктүн ар бир түрү үчүн 

тиешелүү ЖКБ МБСнын (Жогорку кесиптик билим берүүнүн мамлекеттик 

билим берүү стандартынын) негизинде формулировкаланат жана Ош 

МПУнун салттарын жана эмгек рыногунун муктаждыктарын эске алуу менен 

толукталат. 

ЖКБ НБПсын (Жогорку кесиптик билим берүүнүн негизги билим 

берүү программасын) өздөштүрүүнүн натыйжасында калыптандырылуучу 

бүтүрүүчүнүн компетенциялары. 

ЖКБ НБПсын (Жогорку кесиптик билим берүүнүн негизги билим берүү 

программасын) өздөштүрүүнүн натыйжалары болуп бүтүрүүчү тарабынан 

алынган компетенциялар, б.а. анын кесиптик ишмердүүлүктөгү коюлган 

милдеттерди чечүүдө билимди, билгичтиктерди жана жеке сапаттарды 

колдонуу жөндөмдүүлүгү жана даярдыгы саналат. 

Даярдоо багытынын ЖКБ МБСында (Жогорку кесиптик билим 

берүүнүн мамлекеттик билим берүү стандартында) келтирилген 

компетенциялар милдеттүү болуп саналат, алардын тизмеси билим берүү 



программасынын максаттарына ылайык, билим алуучулар, Ош МПУнун 

илимий-педагогикалык кызматкерлери жана иш берүүчүлөрдүн бирикмелери 

менен биргеликте кеңейтилиши мүмкүн. 

2.3.1. Компетенциялар матрицасы. 

Компетенциялар матрицасы калыптандырылуучу компетенциялардын 

жумушчу окуу планындагы дисциплиналар боюнча бөлүштүрүлүшүн 

чагылдырат. 

2.4. Даярдоо багыты боюнча ЖКБ НБПсын (Жогорку кесиптик билим 

берүүнүн негизги билим берүү программасын) ишке ашырууда билим берүү 

процессинин мазмунун жана уюштурулушун регламенттеген документтер. 

Бул ЖКБ НБПсын (Жогорку кесиптик билим берүүнүн негизги билим 

берүү программасын) ишке ашырууда билим берүү процессинин мазмуну 

жана уюштурулушу төмөнкүлөр менен регламенттелет: 

 профилди эске алуу менен окуу планы; 

 дисциплиналардын (дисциплиналардын модулдарынын) типтүү 

(жумушчу) программалары; 

 дисциплиналардын окуу-методикалык комплекстери; 

 студенттерди даярдоонун жана тарбиялоонун сапатын камсыздоочу 

материалдар; 

 практикалардын бардык түрлөрүнүн жана (же) илимий-изилдөө 

иштеринин программалары; 

 окуу процессинин жылдык календардык графиги; 

 жыйынтыктоочу мамлекеттик аттестациянын программасы; 

 ошондой эле Ош МПУда даярдоо багыты боюнча ЖКБ НБПсын ишке 

ашырууда билим берүү процессинин мазмунун жана уюштурулушун 

регламенттеген башка документтер. 

2.4.1. Даярдоо багытынын окуу планы.  

Окуу планы окуу процессин регламенттөөчү негизги документ болуп 

саналат. Ар бир багыт боюнча окуу пландарынын төмөнкү формалары 

болушу керек: 

Базалык окуу планы – Ош МПУ тарабынан окуунун толук ченемдик 

мөөнөтүнө түзүлөт; 

Жумушчу окуу планы – Ош МПУ тарабынан конкреттүү окуу жылына 

түзүлөт. Ал студенттер үчүн типтүү болуп саналат, алар боюнча 

профессордук-окутуучулук курамдын окуу жүгү эсептелет; 

Студенттердин жекече окуу планы. Ал студенттин тандоосу боюнча 

дисциплиналарды эске алуу менен ар бир студенттин билим берүү 

траекториясын аныктайт. 

Базалык, жумушчу жана жекече окуу пландарын иштеп чыгууда тиешелүү 

даярдоо багыты боюнча ЖКБ МБСнын (Жогорку кесиптик билим берүүнүн 

мамлекеттик билим берүү стандартынын) талаптары аткарылышы керек. 

Окуу пландарында компетенцияларды калыптандырууну камсыз кылган 

ЖКБ НБПсынын (дисциплиналардын, модулдардын, практикалардын) 



циклдарын жана бөлүмдөрүн өздөштүрүүнүн логикалык ырааттуулугу 

чагылдырылат. 

Жумушчу окуу планы жана студенттердин жекече окуу пландары Ош 

МПУдагы окуу процессин уюштуруу боюнча ченемдик-укуктук актылардын 

талаптарын эске алуу менен багыттын үлгүлүү жана базалык окуу 

пландарынын негизинде түзүлөт. 

Өзүнүн жекече билим берүү траекториясын түзгөн учурда студент 

дисциплиналарды тандоо жана алардын келечектеги даярдоо профилине 

тийгизген таасири боюнча Ош МПУдан консультация алуу укугуна ээ. 

ЖКБ НБПсы (Жогорку кесиптик билим берүүнүн негизги билим берүү 

программасы) дисциплиналардын ар бир циклинин вариативдик бөлүгүнүн 

кеминде үчтөн бир бөлүгүнүн көлөмүндө студенттин тандоосу боюнча 

дисциплиналарды камтышы керек. Студенттин тандоосу боюнча 

дисциплиналарды калыптандыруу тартиби Ош МПУнун Окумуштуулар 

кеңеши тарабынан белгиленет. 

2.4.2. Дисциплиналардын (дисциплиналардын модулдарынын) типтүү 

(жумушчу) программалары. ЖКБ НБПсына базалык дисциплиналар боюнча 

типтүү программалар киргизилиши керек. Жумушчу программалар окуу 

планынын базалык жана вариативдик бөлүктөрүнүн бардык дисциплиналары 

(дисциплиналардын модулдары) боюнча, анын ичинде студенттин тандоосу 

боюнча дисциплиналар боюнча иштелип чыгат. 

2.4.3. Практикалардын бардык түрлөрүнүн жана (же) илимий-изилдөө 

иштеринин программалары. 

Даярдоо багыты боюнча ЖКБ МБСга (Жогорку кесиптик билим 

берүүнүн мамлекеттик билим берүү стандартына) ылайык, билим берүү 

программасынын «Практика жана (же) илимий-изилдөө иши» бөлүмү 

милдеттүү болуп саналат жана билим алуучулардын кесиптик-практикалык, 

изилдөөчүлүк даярдыгына түздөн-түз багытталган ишмердүүлүктүн түрүн 

билдирет. Практикалар жана (же) илимий-изилдөө иши студенттер 

тарабынан теориялык билимдерди өздөштүрүүнүн натыйжасында алынган 

билимдерди жана билгичтиктерди бекемдейт, практикалык билгичтиктерди 

жана көндүмдөрдү калыптандырат, ошондой эле билим алуучулардын 

компетенцияларынын комплекстүү калыптанышына көмөктөшөт. 

2.4.4. Окуу процессинин календардык графиги. Окуу процессинин 

календардык графиги теориялык окутуунун, экзамендик сессиялардын, 

практикалардын, илимий-изилдөө иштеринин, жыйынтыктоочу мамлекеттик 

аттестациянын, студенттердин каникулдарынын ырааттуулугун жана 

узактыгын белгилейт жана ЖКБ МБСнын (Жогорку кесиптик билим 

берүүнүн мамлекеттик билим берүү стандартынын) талаптарын эске алуу 

менен иштелип чыгат. 

2.4.5. Жыйынтыктоочу мамлекеттик аттестациянын программасы 

 Даярдоо багыты боюнча ЖКБ МБСга ылайык, бүтүрүүчүнүн 

Жыйынтыктоочу мамлекеттик аттестациясы милдеттүү болуп саналат, ал 



үчүн жыйынтыктоочу мамлекеттик аттестациянын программасы иштелип 

чыгат. 

2.5. Билим берүү процессинин кадрдык камсыздоосу. ЖКБ НБПсын 

(Жогорку кесиптик билим берүүнүн негизги билим берүү программасын) 

ишке ашыруу, эреже катары, окутулуучу дисциплинанын профилине ылайык 

базалык билими бар жана илимий жана (же) илимий-методикалык 

ишмердүүлүк менен системалуу түрдө алектенген педагогикалык кадрлар 

менен камсыздалышы керек. 

2.6. Кесиптик циклдын окутуучулары, эреже катары, илимдин кандидаты, 

доктору деген илимий даражага жана (же) тиешелүү кесиптик чөйрөдө 

ишмердүүлүк тажрыйбасына ээ болушу керек. 

Ушул ЖКБ НБПсы боюнча билим берүү процессин камсыз кылган 

окутуучулардын жалпы санындагы илимдин кандидаты же доктору деген 

даражасы бар окутуучулардын үлүшү ЖКБ МБСнын (Мамлекеттик билим 

берүү стандартынын) талаптарынан кем болбошу керек. 

2.7. Даярдоо багыты боюнча ЖКБ НБПсынын (Жогорку кесиптик билим 

берүүнүн негизги билим берүү программасынын) иш жүзүндөгү ресурстук 

камсыздоосу. Ресурстук камсыздоо негизги билим берүү программаларын 

ишке ашыруу шарттарына карата ЖКБ МБСнын (Мамлекеттик билим берүү 

стандартынын) талаптарынын негизинде түзүлөт. 

Окутуучу, көзөмөлдөөчү компьютердик программалардын, 

тренажерлордун, лекциялардын презентацияларынын, видео-лекциялардын, 

ошондой эле окутуунун техникалык каражаттарынын, адистештирилген 

аудиториялардын, лабораториялардын, компьютердик класстардын ж.б. 

тизмеси берилет. 

Компетенцияларды өнүктүрүү боюнча, билимдин айрым структуралык 

элементтерин өздөштүрүү боюнча, лабораториялык иштерди аткаруу 

боюнча, маселелерди чечүү боюнча иштелип чыккан методикалык сунуштар, 

электрондук курстар, китепкана фонду (пайыздык катышта) тизмектелет. 

2.8. Бүтүрүүчүлөрдүн компетенцияларын өнүктүрүүнү камсыз кылуучу окуу 

структуралык бөлүмүнүн чөйрөсүнүн мүнөздөмөсү.  

Бул бөлүмдө студенттер менен тарбиялык ишти уюштуруунун 

принциптери жана методдору, ошондой эле тиешелүү компетенцияларды 

өнүктүрүү үчүн зарыл болгон окуунун кепилденген социалдык-тиричиликтик 

шарттары жана медициналык тейлөө сүрөттөлүшү керек. 

2.9. Даярдоо багыты (адистиги) боюнча студенттердин ЖКБ НБПсын 

(Жогорку кесиптик билим берүүнүн негизги билим берүү программасын) 

өздөштүрүү сапатын баалоо тутумунун ченемдик-методикалык камсыздоосу. 

Билим алуучуларды жана бүтүрүүчүлөрдү даярдоонун сапатын баалоо 

алардын учурдагы (учурдагы контроль), аралык (жыйынтыктоочу контроль) 

жана бүтүрүүчүлөрдүн жыйынтыктоочу мамлекеттик аттестациясын 

камтышы керек. 

2.9.1. Окутуунун натыйжаларын учурдагы жана аралык аттестациялоо үчүн 

баалоо каражаттарынын базасы. ЖКБ МБСнын (Жогорку кесиптик билим 

берүүнүн мамлекеттик билим берүү стандартынын) талаптарына ылайык, 



студенттерди алардын жеке жетишкендиктеринин тиешелүү билим берүү 

программасынын этаптык талаптарына же акыркы талаптарына 

шайкештигин аттестациялоо үчүн Ош МПУ окутуунун натыйжаларын 

учурдагы жана жыйынтыктоочу контролдоо үчүн баалоо каражаттарынын 

базасын түзөт. Бул базалар төмөнкүлөрдү камтышы мүмкүн: контролдук 

иштер үчүн тапшырмалар, тесттер, кырдаалдык маселелер (кейстер), 

манипуляцияларды аткаруу алгоритмдери, рефераттардын, эсселердин, 

баяндамалардын, курстук долбоорлордун/иштердин темаларынын тизмеси, 

коллоквиумдар үчүн суроолор, экзамендик суроолор, аттестациялык 

педагогикалык өлчөөчү материалдар, ошондой эле билим алуучунун 

компетенцияларынын калыптануу деңгээлин баалоого мүмкүндүк берүүчү 

контролдоонун башка формалары. 

2.9.2. Бүтүрүүчүлөрдүн жыйынтыктоочу мамлекеттик аттестациясы. 

Ош МПУнун бүтүрүүчүсүнүн Жыйынтыктоочу мамлекеттик аттестациясы 

милдеттүү болуп саналат жана, эреже катары, ЖКБ НБПсы (Жогорку 

кесиптик билим берүүнүн негизги билим берүү программасы) толук көлөмдө 

өздөштүрүлгөндөн кийин жүзөгө ашырылат. Жыйынтыктоочу мамлекеттик 

аттестациянын мазмунуна, көлөмүнө жана түзүмүнө карата талаптар Ош 

МПУнун бүтүрүүчүлөрүнүн жыйынтыктоочу мамлекеттик аттестациясы 

жөнүндө Жобону жана Кыргыз Республикасынын билим берүү боюнча 

башка ченемдик-укуктук актыларын эске алуу менен ОШ МПУ тарабынан 

аныкталат. 

2.9.3. Билим алуучуларды даярдоонун сапатын камсыз кылуучу башка 

ченемдик-методикалык документтер жана материалдар. ЖКБ НБПсын иштеп 

чыгуучулардын каалоосу боюнча келтирилет. 

2.9.4. Конкреттүү даярдоо багыттарынын өзгөчөлүктөрүн эске алуу менен 

ЖКБ НБПсынын түзүмү башка бөлүмдөр менен толукталышы мүмкүн. 

3. Кесиптик билим берүүнүн негизги билим берүү программасын 

калыптандыруу тартиби 

3.1. Даярдоонун конкреттүү багыты боюнча ЖКБ НБПсын (Жогорку 

кесиптик билим берүүнүн негизги билим берүү программасын) иштеп 

чыгууну тиешелүү структуралык бөлүм жүргүзөт. Иштеп чыгуу ушул 

Жобонун талаптарына ылайык жүргүзүлөт. 

3.2. ЖКБ НБПсына кирген документтер комплексин иштеп чыгуу, мазмундук 

бөлүгүн калыптандыруу жана сактоо үчүн тиешелүү структуралык бөлүмдүн 

жетекчиси, кафедранын (бөлүмдүн, циклдик комиссиянын ж.б.) – окуу 

планын кармоочунун жетекчиси, программанын жетекчиси жооптуу болуп 

саналат. 

3.3. Ош МПУ илимдин, маданияттын, экономиканын, техниканын, 

технологиялардын жана социалдык чөйрөнүн өнүгүүсүн эске алуу менен, Ош 

МПУдагы билим берүүнүн сапатынын кепилдигин камсыздоо жана эмгек 

рыногунун муктаждыктары боюнча сунуштамаларды кармануу менен ЖКБ 



НБПсын жыл сайын жаңылоого милдеттүү (30%га чейин – вариативдик 

бөлүгү). 

 


